
Formáli 

 

„Enginn veit hvað framtíðin ber í skauti sér“ á vel við í þessu tilfelli. Eftir að hafa lokið 

stúdentsprófi af félagsfræðibraut stóð ég á krossgötum og vissi ekkert hvað ég ætti að gera 

þegar ég rakst á auglýsingu um nám í húsasmíði í helgarskóla. 

Um jólin 2014 útskrifast ég svo sem húsasmiður og klára sveinspróf um vorið 2015. 

Eftir að hafa heyrt frá nokkrum fyrrum vinnufélögum sem bæði voru að byrja og klára nám í 

byggingafræði fannst mér það alltaf heillandi kostur. 

Með náminu hef ég allan tímann unnið að undanskilinni lokaönninni þar sem ég minnkaði 

aðeins við mig og því hafa kvöldin oft verið bæði löng og ströng til að ná öllu saman. 

Eftir mikla og erfiða vinnu er alltaf gaman að sjá lokaúttkomuna og sérstaklega þegar maður er  

sáttur með sitt verk og telur að útkoman sé góð. 

Námið í byggingafræði hefur verið mjög lærdómsríkt og skemmtilegt ferli. Áfangarnir fróðlegir, 

kennararnir góðir og færir ásamt því maður hefur kynnst fullt af nýju fólki sem maður vonandi 

kemur til með að halda sambandi við eftir nám. 

1. Inngangur 

 

Þetta verkefni er lokaverkefni við byggingafræði við Háskólann í Reykjavík 

Nemendur eiga að finna samkeppnistillögur sem ekki hafa hlotið náð fyrir augum dómnefndar 

og fullklára. 

Verkefnið mitt er aðeins frábrugðið því. Mig langaði til þess að finna öðruvísi verkefni, þar sem 

að flestar samkeppnir snúast um hönnun á hjúkarunaheimilum og leik- og grunnskólum. 

Eftir að hafa ráðfært mig við kennara með það fyrir augum að finna tillögur fyrir sundlaugar eða 

íþróttahús þá kom þessi hugmynd upp. 

Verkefnið á Jaðarsbökkum er í öðruvísi þar sem ekki er samkeppni. Ask arkitektar eru að hanna 

svæðið og sá hluti sem ég tek fyrir er seinni áfangi verkefnis sem þegar er í hönnun hjá þeim. 

Íþróttasvæðið á Jaðarsbökkum fannst mér vera spennandi hugmynd. Þar er verið að umbreyta 

gömlum íþróttamannvirkjum og sundlaug í glæsilegt svæði.  

Stórt parkethús er í hönnun hjá Ask núna og er stefnan að fara í áframhaldandi hönnun á 

svæðinu þegar því líkur þar sem tengibygging, ný sundhöll og búnings- og þjónustuaðstaða er. 

Allt þetta tengist svo ný uppgerðu útisvæði sundlaugar. 

Eins og áður sagði er verkefnið sem ég tók fyrir seinni áfangi svæðisins. 

Sundhöll með fullvaxta keppnislaug 21x50 metrar, stór búningsaðstaða, fjöldi stórra sem og 

smærri fjölnotasala sem ætlaðir eru til mismunandi hóptíma í hreyfingu sem og að þjóna þeim 

íþróttafélögum sem eru með starfsemi sína nú þegar upp á Akranesi. 

Tillagan er í heildina 8665,5 m2. 

2. Frumhönnun 

 

2.1 Gagnaöflun 

 

Þegar ég hafði valið það í samráði við kennara að fullhanna seinni áfanga mannvirkjanna var 

farið í að reyna að verða sér úti um þau gögn sem til væru. 

Ég var í sambandi við Gunnar Borgarson arkitekt hjá Ask og sendi hann mér þau gögn sem til 

voru fyrir þenna áfanga.  

Í raun voru einungis grunnmyndir og afstöðumynd fyrir þenna hluta en sneiðingar og útlit af fyrir 

áfanga. Hægt var að nota útlitsmyndir íþróttahúss sem og myndir sem birtust í 

fréttatilkynningum um málið til aðstoðar. Þó kom það strax í ljós og farið var að teikna grunninn 

upp að hugmyndir arkitekta höfðu tekið töluverðum breytingum frá upphaflegum gögnum. 

 

Sjá má í „Viðauki C“ frumgögn frá Ask arkitektum. 

 

2.2 Þarfagreining 
 

Íþróttaaðstæður á Akranesi eru sífellt að bætast og verður þessi breyting mjög góð viðbót við 

þær bætingar. 

Almennileg líkamsræktaraðstaða og salir til mismunandi hóptímaþjálfunnar eru af skornum 

skammti. Sundlaugaraðstaða, sem þó var bætt rækilega fyrir stuttu þarfnast stærri og betri 

búningsklefa. Afgreiðslu og móttaka gesta og gangandi er takmörkuð og þarfnast stærri rýmis. 

Hluti af þjónustu sem Jaðarsbakkar veita er að vera nýtt til sund- og leikfimikennslu fyrir 

Grundaskóla sem stendur hinum megin við Innesveg. 

2.3 Núverandi mannvirki 
 

Núverandi mannvirki á Jaðarsbökkum eru komin til ára sinni og hafa aðstæður í dag breyst 

töluvert miða við þegar mannvirkin voru byggð og kröfur kúnna og iðkenda orðnar allt aðrar. 

Líkamsræktarsalur bæjarins er sem stendur á 2. Hæð hússins og hefur hann sprengt utan af sér 

fyrir löngu. 

Salir sem ætlaðir eru til hóptíma eru ekki hannaðir sem slíkir og eru alltof litlir. 

Útisundlaug og útisundlaugarsvæðið hlaut rækilega uppfærslu fyrir skömmu þegar heitir pottar, 

vaðlaug og önnur úti aðstaða var tekin í gegn og bætt til muna. 

Búningsklefar sundlaugar eru í minni kantinum. 

Afgreiðsla og móttaka gesta og gangandi er fremur léleg, þröng og lítið pláss. 

 

2.4 Deiliskipulag 
 

Lóðin sem Jaðarsbakkar tilheyra er töluvert stór. Lóðin er 12,8 hektarar og er deiliskipulag 

svæðisins í vinnslu hjá Akraneskaupstað. 

Svæðið er aðalíþróttasvæði bæjarins og eru fótboltavellir, sundlaug, íþróttahús og Akraneshöllin 

á svæðinu. 

Akranesvöllur, keppnisvöllur knattspyrnudeildar ÍA stendur fyrir neðan íþróttamannvirkin og þar 

fyrir neðan er Langisandur. 

Langisandur er vinsælt útivistarsvæði þar sem mjög falleg gönguleið er meðfram ströndinni frá 

Faxabraut og alla leið að Sólmundarhöfða. 

Við Langasand var Guðlaug reist, heitir pottar og vaðlaug sem hlotið hafa mikla athygli. 

3. Forhönnun 

3.1 Burðarþolsgreining 

 

Byggingin samanstendur af stálgrindarhúsi með steinullareiningum og svo steyptri þjónustu- og 

tengibyggingu. 

Stálgrindarhúsið sem hýsir sundhöll er HEA300 burðarsúlur, GITTER biti sem byggður er upp 

með HEA300 bitum og HEA 100 og klætt með Steinullareiningum SF126. 

Kjallari undir sundhöll er steyptur og eru steyptar súlur í kjallara undir stálsúlur 1. Hæðar. 

Sundlaug er steyptir veggir og botnplata. Jarðvegur undir sundlaugarbotn. 

Steypt bygging, viðbygging við eldra hús er steypt er á tveimur hæðum og er kjallari undir eldri 

hluta byggingar. 

Steyptir út- og innveggir sjá að mestu um burð botnplötu 2. Hæðar en við útvegg á austurhlið 

þar sem er stór glerveggur eru steyptar súlur til burðar. 

Botn- og milliplötur eru 200mm steypa en yfir lítilli innisundlaug sem ætluð er til ungbarnasunds 

og þess háttar eru 260mm holplötur þar sem haflengd er um 10 metrar. 

Viðsnúið þak á steypta plötu er yfir steyptum hluta hússins. Yfir stórum fjölnotasal þar sem 

haflengd er mikil eru settar 400mm holplötur, súluröð og steyptir bitar til að bera það uppi. 

Í meðfylgjandi „Viðauki C“ má sjá nánari útlistingu og burðarþolsgreininingu fyrir bygginguna. 

 

3.2 Rýmisgreining 

 

Þegar búið var að teikna húsið gróflega upp fór ég í að skoða rýmin í húsinu. 

Ég byrjaði á að skilgreina rýmin og litakóðaði þau eftir notagildi þeirra. 

Það sem þarf mest að hugsa um í byggingu sem þessari er að í henni kemur fjöldi fólks með 

mismunandi þarfir og því þarf að hugsa mikið um kröfu algildrar hönnunar. 

Í kjallara verða öll tækni- og inntaksrými. Mikið pláss þarf fyrir allan búnað tengdan báðum 

sundlaugum.  

Mikið pláss er fyrir allar dælur, síur og blöndunartanka fyrir laugarkerfið í nýjum kjallara. 

Gangur er í kringum innilaugina þannig auðvelt er að þjónusta hana þegar við á. 

Bæta þurfti við flóttaleið úr kjallara. 

1.hæð hússins er miðpunktur byggingarinnar. Þar er eldra húsnæðið 250mm ofar en hið nýja. 

Gamlir búningsklefar verða teknir í gegn og bættir. Hátíðarsalur verður á 1. Hæð eldri byggingar 

og verður lyfta staðsett í nýrri tengibyggingu. 

Góð salernisaðstaða verður einnig í nýju tengibyggingunni og kemur hún til með að geta 

þjónustað bæði bygginguna sem og góð aðstaða fyrir áhorfendur á knattspyrnuvelli. 

Á 2. Hæð hússins er fjöldi af fjölnotasölum sem koma til með að nýtast fyrir hópþjálfun. 

Flóttaleiðir af 2. Hæð voru takmarkaðar og því var bætt við neyðarútgangi út á þak 1. Hæðar. 

Skrifstofur aðstaða og fundarsalur verða á 2. Hæð ætlað fyrir íþróttafélögin. 

Í meðfylgjandi „Viðauki C“ má sjá nánari útlistingu og rýmisgreininingu fyrir bygginguna. 

 

3.3 Lagnagreining 
 

Inntak: Nýtt inntak staðsett í vesturenda kjallara. Inntak fyrir eldri sundlaug er staðsett í kjallara 

eldri hluta hússins. Nýtt inntak kemur til með að þjóna nýja hluta hússins og á sem minnst að 

eiga við lagnakerfi útisundlaugarsvæðis. 

Lagnaleiðir: Lagnaleiðir verða ýmist í lofti, inn í léttum innveggjum sem og sýnilegar. 

Neysluvatn:   Heitt neysluvatn er kælt vatn úr hitakerfi hússins í gegnum varmaskipti staðsettum 
í inntaksrými. Vegna notkunar hússins þarf að gera ráð fyrir mikilli vatnsnotkun. 

Hitakerfi: Byggingin verður að mestu leyti hituð upp með lofthitun. Í íverurýmum eins og t.d 
skrifstofum, vaktherbergjum og aðstöðu starfsmanna verður gólfhitakerfi. 

Frárennsli: Frárennslilagnir verða lagðar í plötu og upphengdar í loft. Af 2. Hæð skal frárennsli 
lagt í stokkum. Brunnar eru staðsettir á plani norðanmegin. 

Vatnsúðakerfi: Húsið er það stórt að til að uppfylla kröfur byggingareglugerð er vatnsúðakerfi í 
húsinu. 

Í meðfylgjandi „Viðauki C“ má sjá nánari útlistingu og lagnagreininingu fyrir bygginguna. 

3.4 Brunagreining 
 

Byggingin er að megin hluta eitt brunahólf sem skipt er niður í minni brunahólf. Minni brunahólf 
eru afmörkuð með EI60 veggjum og EI-CS30 hurðum. 

Við greiningu brunavarna í byggingunni var farið eftir kafla nr. 9 í byggingareglugerð. 

Í meðfylgjandi „Viðauki C“ má sjá nánari útlistingu og brunagreininingu fyrir bygginguna. 

 

 

3.5 Hljóðvistargreining 
 

Við greiningu á hljóðvist byggingarinnar var farið eftir hljóðstaðlinu ÍST 45 ásamt 
byggingarreglugerð. 

Byggingin er hönnuð með tilliti til hljóðflokks c. 

 

Í meðfylgjandi „Viðauki C“ má sjá nánari útlistingu og hljóðvistargreininingu fyrir bygginguna. 

 

3.6 Orkurammi 
 

Með orkuramma er hægt að finna út kólnunartölu og heildarleiðnitap bygginga. „Orkurammi, útg. 
1.0“  er excel forrit frá Húsnæðis- og mannvirkjastofnun. 

Fyrir bygginguna vann ég tvo orkuramma, annan fyrir stálgrindarbyggingu með 
steinullareiningum og hinn fyrir steinsteypt hús með viðsnúnu þaki. 

 

Í meðfylgjandi „Viðauki B“ má sjá útreikninga orkuramma. 

4. Aðaluppdrættir 

 

4.1 Teiknisett 
 

Aðaluppdrættir er teiknisett sem samanstendur af grunnmyndum, sneiðingum og útlitsmyndum í 

1:100 ásamt afstöðumynd í 1:500. Þar sem húsið er í stærri kantinum og slíta þarf bæði 

grunnmyndir og útlitsmyndir í sundur til að koma þeim á blöð þá eru aukalega heildar grunn- og 

útlitsmyndir í 1:200. 

Samhliða vinnu við aðaluppdrætti var farið yfir og fylltur út gátlisti aðaluppdrátta gefnum út af 

Akraneskaupstað. 

Uppsetning á teiknisetti er eftirfarandi: 

1.01 – Afstöðu- og grunnmyndir. 

1.02 – Sneiðingar 

1.03 Útlit 

Í meðfylgjandi „Viðauki A“ má sjá teiknisett aðaluppdrátta af verkefninu á Jaðarsbökkum. 

 

4.2 Byggingarlýsing 
 

Staðgreinir 64101, MHL 01, Landnúmer 131524 

BYGGINGARLÝSING 

Almennt 

Götuheiti: Jaðarsbakkar, 300 Akranes 

Nýbygging. 

Íþróttamannvirki, sundlaug og íþróttahús ásamt aðstöðu til móttöku gesta. 

Notkun: 

Sundhöll og tengibygging við áður byggt íþróttahús. 

Tengibygging á tveimur hæðum þar sem afgreiðsla og móttaka gesta. 

Sundhöll með 50 metra langri keppnislaug, rennibraut og lendingarlaug ásamt aðstöðu til 

ungbarnasunds. 

Nýjir búningsklefar verða í byggingu sem tengir saman nýju sundhöllina við eldri byggingu. 

Eldri búningsklefar útilaugar halda sér. 

Inngangur starfsmanna er um aðalinngang hússins og eru kaffistofa starfsmanna staðsett í eldri 

byggingu. 

Ný vaktherbergi starfsmanna eru staðsett annarsvegar á 1. Hæð við inngang í sundhöll sem og 

á 2. Hæð þar sem góð sýn er yfir útisvæði. 

Tækni- og lagnarými eru staðsett í kjallara, annars vegar í kjallara eldri bygginga sem og í 

kjallara sundhallar. 

Aðkoma að húsinu er mjög góð og er gert ráð fyrir aðkomu stærri hópferðabíla um svæðið. 

Grunnskóli staðsettur í næsta nágrenni. 

Sundhallarbygging er stálgrindar hús á steyptum stöplum með steinullareiningum. Húsið er klætt 

að utan með sléttri áplötulklæðningu. 

Kjallari sundhallar er uppsteyptur. 

Bygging sem rúmar búningsherbergi ásamt aðstöðu til ungbarnasunds er steypt, með stórum 

glervegg á 1. Hæð austurhliðar. 

Tengibygging er einnig steypt ásamt stórum útveggjum úr gleri. Steyptar sýnilegar súlur eru til 

burðar þar sem glerveggir eru. 

Byggingin er að mestu upphituð með vélrænni loftræstingu. Starfsmannarými ásamt 

skrifstofurýmum eru með gólfhitakerfi. 

Vélræn loftræsting er úr öllum rýmum hússins. 

Helstu stærðir: 

Bygging  Brúttó m2  Brúttó m3 

MHL 01  8.669,8 m2  50.574,9 m3 

Akraneshöll  8.866,0 m2 

Heild:   17.535,8 m2 

Lóðarstærð:  1.280.000 m2 

Nýtingarhlutfall húsnæðis: 17.535,8/1.280.000 = 0,014 

Burðarvirki: 

Húsið er grundað á þjöppuðum púða. Kjallari undir sundhöll er steyptur. Sundhöllin er 

stálgrindarhús þar sem stálsúlur hvíla á steyptum  

súlum/þykkingum í kjallara. 

Tengibygging ásamt viðbyggingu við eldra afgreiðsluhús er steypt. Stórir glerveggir eru á 

úthliðum og eru sýnilegar steyptar súlur sem bera uppi. 

Botnplötur eru staðsteyptar, þykkt 150 mm. Steinsteyptir burðarveggir 200 mm. Sökklar steyptir 

og járnbentir 200 mm. Á þykkt. 

Utanhússfrágangur og litaval: 

Útveggir. 

Útveggir sundhallar eru steinullareiningar, klæddar að utan á þar til gert undirkerfi. 

Útveggir tengibyggingar og viðbyggingar eru steyptir klæddir að utan á þar til gert undirkerfi. 

Stórir glerútveggir eru á viðbyggingu og  

tengibyggingu. 

Litir: 

Húsið er klætt með álplötuklæðningu í gráum lit með uppbroti á klæðningu í gulu og svortu sem 

skírskotun í einkennisliti  

Íþróttabandalags Akraness (ÍA) 

Þak. 

Þak sundhallar er steinullareiningar klæddar með Álklæðningu á þar til gert undirkerfi. 

Þak tengibyggingar og viðbygginar ásamt eldri sundlaugarbyggingu skal vera flatt viðsnúið með 

fargi. 

Gluggar og hurðir 

Allir gluggar eru verksmiðjuframleiddir ál-timbur gluggar frá viðurkenndum framleiðanda með 

slitinni 

kuldabrú. Gler er tvöfalt K gler. 

Hurðir eru tré-ál hurðir.  

Gluggar skulu uppfylla kröfur um einangrunargildi og vera vottaðir af NMÍ. 

Gler í gluggum og hurðum í útveggjum verða í samræmi við leiðbeiningarblöð NMÍ rb(31) 121, 

rit 1-2-3 eftir 

því sem við á. 

Loftræsing 

Vélræn loftræsing er í húsinu, stórt og mikið loftræsi kerfi þarf fyrir húsnæðið og er 

tækniherbergi þess staðsett í kjallara eldri byggingar. 

Einangrun, heildarleiðnitap og heildarorkuþörf: 

Einangrun nýbyggingarhluta er í samræmi við gildandi byggingarreglugerð nr.112. 

U-gildi Byggingarhluta W/m²K ein.þykkt gerð 

Byggingarhluti     U-gildi W/m²K  Samkv. BR  ein.þykkt gerð 

Sundhöll 

Gólf-botnplata   0,26   0,30   110mm Plast 

Glerveggur   0,30    0,30   Gler 

Steinullareiningar  0.30   0.30   133mm Steinull  

Þak      0,18    0,20   245mm Steinull 

Gluggar    1,93   2,0 

Hurðir     1,52   3,0 

Heildarleiðnitap mannvirkja reiknaðan fermeter gólffla 

Jaðarsbakkar,Sundhöll 0.82 W/K 

Við- og tengibygging    

Gólf-botnplata   0.26   0.30   110mm Plast   

St. Veggur, ein. að utan 0.40   0.40   122mm Steinull 

Þak    0.20   0.20   250mm Steinull 

Gluggar   1.70   2,0 

Hurðir    1.66   3,0 

Heildarleiðnitap mannvirkja reiknaðan fermeter gólfflatar 

Jaðarsbakkar, Við- og tengibygging 0,46 W/K 

Innanhússfrágangur: 

Innveggir: 

Léttir innveggir verða gipsveggir á álgrind, innan votrýma verða veggir hlaðnir úr 

frauðsteypueiningum. Hljóðeinangrun kemur fram í kafla  

m. Hljóðvist. 

Innihurðir: 

Innihurðir á milli hluta sem skilgreindir eru með brunaþéttleika á milli rýma eru hurðir með 

sérstökum brunakröfum. 

Innihurðir í búningsherbergjum, sundhöll og þar sem mikill raki og bleyta er skulu vera álhurðir. 

Aðrar innihurðir á eru hefðbundnar timburhurðir, nema annað komi fram á teikningum arkitekts. 

Hljóðeinangrun kemur fram í kafla m. Hljóðvist og á teikningum arkitekts. 

 

 



  BFLOK 1010
  Haust 2020 

Gólfefni: 

Steinteppi er á 1. Hæð hússins en innan búningsherbergja eru flísar á gólfi. 

Á 2. Hæð er slitsterkt vínýl-parket á gólfum. 

Lagnir: 

Hitun húss: 

Húsið er hitað upp með vélrænni loftræstingu með gólfhita til stuðning í vaktherbergjum og 

kaffistofu starfsmanna. 

Neysluvatns- og þrifalagnir: 

Neysluvatnslagnir eru plastlagnir. Heitt neysluvatn, hitastig þess er á bili 60°C til 65°C. 

Neysluvatnslagnir verða lagðar í stokka á milli hæða.  

Neysluvatnslagnir eru sýnilegar og lagðar utan á veggi. 

Slökkvilagnir: Slönguhjól staðsett við alla neyðarútganga hússins.  

Rafkerfi: 

Lagnaleiðir lág- og smáspennukerfa verða huldar eða utanáliggjandi. Innfelldar pípulagnir verða 

í léttum veggjum og gólfum fyrir lagnaleiðir að  

jaðarbúnaði,eftir því sem við á.  

Í tilfellum sem notaðar verða utanáliggjandi pípur verða þær úr áli eða höggheldu plasti. 

Neyðar- og ÚT-lýsing verður í samræmi við staðla og í samræmi við gildandi 

byggingarreglugerð nr. 112. 

Hljóðvist: 

Hönnunarforsendur fyrir hljóðvist miðast við að kröfur í byggingarreglugerð nr. 112/2012 séu 

uppfylltar. Þar segir: „Allar 

byggingar sem tilgreindar eru í 1. mgr. skulu að lágmarki uppfylla kröfur til hljóðvistarflokks C 

samkvæmt staðlinum ÍST 45. 

Frágangur lóðar: 

Aðalinngangur hússins er á norður hlið hússins. Í kringum aðal-inngang hússins verður 

hellulögð stétt með borðum og bekkjum á.  

Stór græn svæði eru á lóð hússins og er hellulagður göngustígur er í kringum allt húsið. Góð 

aðkoma er að húsinu og gert ráð fyrir mikilli  

umferð um svæðið. 

Stórt bílastæði er fyrir framan aðal-inngang hússins þar sem gert er ráð fyrir 33 bílastæðum þar 

af 5 fyrir hreyfihamlaða. 

Handan Innesvegar eru 37 bílastæði sem og sleppistæði. Grundaskóli er staðsettur á móti 

Jaðarsbökkum. 

Meðhöndlun úrgangs: 

Afgirt sorpsvæði er við á lóð þar sem flokkunartunnur verða staðsettar. 

Brunavarnir: 

Samantekt á brunavörnum 

Forsendur brunavarna 

Húsin eru í notkunarflokki 2. 

Brunavarnir húsanna eru hannaðar í samræmi við grein 9.2.2-a, þ.e. eingöngu á grundvelli 

ákvæða byggingarreglugerðar nr. 112/2012. 

Brunaþol burðarvirkis 

Í samræmi við töflur 9.10 og 9.11 í byggingarreglugerð skal burðarvirki fjölbýlishúsanna uppfylla 

R60.  

Brunaþol burðarvirkja skal hanna í samræmi við íslenska þolhönnunarstaðla. 

Brunahólfun 

Húsið skiptist í 8 brunahólf sem öll eru aðskilin frá hvert öðru með EI60, ef um burðarvegg er að 

ræða er hann REI60 

Flóttaleiðir 

Frá öllum brunhólfum húsnæðis eru tvær aðskildar flóttaleiðir. 

Klæðningar 

Allar loft og veggklæðningar verða í flokki 1. og þakklæðningar í flokki Broof. 

Utanhúsklæðningar verða í flokki 1 og festingar verða úr A-efnum. 

Brunaviðvörunarkerfi og reykskynjarar 

Sjálfvirkt brunaviðvörunarkerfi er í öllu húsinu og skal líta til gr. 9.4.2 við hönnun þess. 

Slökkvitæki og slöngukefli 

Slöngukefli verða staðsett við alla neyðarútganga. Sjálfvirkt vatnsúðakerfi er í hluta hússins. 

Reyklosun 

Reyklosun úr kjallara fer fram í gegnum þar til gerðar reyklosunarlúgur. Reyklosun sundhallar 

fer fram í gegjum þar til gerðar reyklosunarplötur í  

klæðningu þaks.  

Í kjallara skal reykop vera a.m.k 0,5% af gólfflatarmáli og skal líta til gr. 9.4.8. 

Brunaþéttingar 

Lagnagöt og önnur göt á milli brunahólfa og brunasamstæðna verða þétt með sérstökum 

brunaþéttiefnum á viðurkenndan 

hátt. Þéttiefni sem notuð verða til verksins skulu vera notuð í samræmi við leiðbeiningar 

framleiðanda efnanna og vera 

viðurkennd af Mannvirkjastofnun til fyrirhugaðrar notkunar. 

Aðkoma slökkviliðs 

Aðkoma slökkviliðs er um Innesveg. Skilgreint athafnasvæði slökkviliðs má sjá á afstöðumynd 

nr. 1.01-01. 

Eldvarnareftirlit 

Eftirlit með eldvörnum húsanna verður í samræmi við reglugerð nr. 723/2017 um eldvarnir og 

eldvarnareftirlit. 

 

4.3 Fylgigögn aðaluppdrátta 
 

Fylltur var út gátlisti aðaluppdrátta ásamt umsókn um byggingarleyfi.  

Í meðfylgjandi „Viðauki B“ má sjá fylgigöng aðaluppdrátta. 

5. Verkteikningar 

 

Verkteikningar er teiknisett sem samanstendur af grunnmyndum, sneiðingum og útlitsmyndum í 

1:50. 

Þar sem húsið er í stærri kantinum þurfti að slíta það í sundur í fjölda eininga á grunn- og 

útlismyndum og því eru að aukir heildarmyndir í 1:200. 

Einnig eru hlutateikninga í settinu af gluggum, glerveggjum og hurðum ásamt stigateikningu, 

deililausnum utanhúss, gólf- og loftaplandi, veggjateikningum ásamt rýmis- og 

innréttingateikningum. 

Gluggar og hurðir, stigar og rýmis- og hlutateikningar í 1:20. Glerveggir í 1:50, deili utanhúss, 

veggja- þaktýpur í 1:5. 

Teiknisett verkteikninga skiptist upp í eftirfarandi: 

2.01 – Grunnmyndir 

2.02 – Sneiðingar 

2.03 – Útlit 

2.04 - Glugga, glerveggja og hurðateikningar 

2.05 – Stigar 

2.06 – Deili utanhúss 

2.07 – Gólf og loftaplön 

2.08 – Veggja og þaktýpu 

2.10 – Rýmis- og innréttingateikningar  

Í meðfylgjandi „Viðauki A“ má sjá verkteikningar af Jaðarsbökkum. 

6. Útboðsgögn 

 

Verkið verður boðið út í almennu opnu útboði, þó með ákveðnum kröfum í útboðs- og 

samningsskilmálum þar sem bjóðendur þurfa að standast ákveðnar kröfur til að geta tekið þátt. 

Er þetta gert til að bjóðendur séu traustir, standist ítarlegur kröfur sem til þeirra eru gerðar og 

skili tilætluðu verki. 

Í útboðsgögnum má finna 0. Kafla – útboðs- og samningskilmálar, 1. Kafla – Aðstaða og 

aðstöðusköpun,  7. Kafli – verklýsingar utanhússfrágangs ásamt tilboðsblaði, tilboðsgögnum 

ásamt þeim gögnum sem tilheyra 0. Kafla. 

 

7. Verkbókhald 

7.1 Teiknistofa E. Ólafsson 
 

Hluti af verkefninu er að „stofna“ stofu utan um verkefnið, er það gert til að reyna líkjast sem 

mest raunverulegu verkefni. 

Stofan hlaut nafnið „Teiknistofa E. Ólafsson“. 

 

7.2 Tímaskráning 
 

Vel var haldið utan um tímaskráningar verkefnavinnu í sérstöku excel skjali. 

Tímavinnan var sett upp eftir fösum og hér má sjá heildartíma í hverjum fasa fyrir sig. 

7.3 Reikningar 
 

Í meðfylgjandi „Viðauki B“ má sjá reikninga sem Teiknistofa E.Ólafsson gaf út á meðan 
hönnununni stóð. 

 

7.4 Fundargerðir 
 

Haldið var utan um fundargerðir á meðan á hönnun stóð. Fundirnir voru tíðir til að byrja með en 

núna í lokin var þetta meira bara spjall um verkefnið.  

Í meðfylgjandi „Viðauki B“ má sjá fundargerðir. 

 

8. Niðurstöður 

 

Í upphafi gerði ég mér ekki grein fyrir hversu stórt og krefjandi en samt svo skemmtilegt þetta 

verkefni var 

Önnin einkendist af nýjum og krefjandi áskorunum á hverjum einasta degi ásamt því að gera  

hluti sem maður hafði ekki hugmynd um að maður gæti. Það má því segja að á þessari önn hafi 

ég komið sjálfum mér virkilega á óvart. 

Að baki er virkilega lærdómsríkt,skemmtilegt og krefjandi ferli sem kemur klárlega til að nýtast 

manni vel í því sem maður tekur sér fyrir hendur í framtíðinni. 

 


